
కవి జీవితములు









    వాంశికవంశికావైభవం బెగ నూఁదెఁ, గాళికాధరకరతాళగరిమ

    కరతాళగరిమంబు కంచుమించుగ నొత్తె, నానద్ధచటులతూర్యవ్రజంబు


గీ. చటులతూర్యవ్రజం బంటఁ జరచెఁ బరిణ, యాగతదిగంతనృపతినా గాశ్వరథప

    దాతికోలాహలంబు రోధసి నఖండ, మగుచు నాదాత్మకబ్రహ్మ మతిశయిల్ల."

                                                                 ఆశ్వా 5. ప 69


"చ. అకుటిలసౌమ్యమాననిలయస్ఫురణంబును నాతిమాత్రతా

      రక పరివర్తనంబు శుభరాగమిళత్పదపల్లవాంకము

      ద్రికయును పెంపు మీఱ నిజదృష్టులఁ బోలినసింధుకన్యకా

      ప్రకటవివాహగీతికలు పాడిరి పుణ్యపురంధ్రికామణుల్."  ఆశ్వా 5. ప 7.





ఇంక నిట్టివే సంగీత సంప్రదాయబోధకము లగుపద్యములనేకములుగలవు. గ్రంథవిస్తరభీతిచే వివరింపను.


రామభూషణకవితావిశేషములు.

ఇదివఱకే రామభూషణునికవిత్వములోని కొన్నిపద్యములతో నాంధ్రకవితాపితామహునిపద్యములఁ బోల్చి చూపియున్నాము. ఇప్పుడంతకంటె విశేషించి చూపించవలసినయవసర ముండదు. అయినను ఆంధ్రకవితాపితామహునిమార్గ మవలంబించి కవిత్వము చెప్పినవారిలో నతనితో సమానముగా రసము తెచ్చినవారిలోను కొన్నికొన్నిపట్ల నతనికంటెను విశేషసరసముగాఁ జెప్పినవారిలో నీభట్టురామభూషణుఁడు మొదటివాఁ డని చూపుటకుఁగాను ఆయిర్వురికవిత్వములలో సమాన వర్ణన లున్న కొన్నిపద్యములఁ దెల్పి జూపెదను.


చంద్రవంశకరుం డగుచంద్రునివర్ణనము.



"సీ. కలశపాథోరాశి గర్భనీచిమతల్లి, కడుపార నెవ్వానిఁ గన్నతల్లి

      అనలాక్షుఘనజటావనవాటి కెవ్వాఁడు, వన్నె వెట్టుననార్తవంపుబువ్వు

      సకలదైవతబుభుక్షాపూర్తి కెవ్వాఁడు, పుట్టు గాననిమేనిమెట్టపంట

      కటికిచీఁకటితిండికరములగిలిగింత, నెవ్వాఁడు తొగకన్నెనవ్వఁజెనకు


తే. అతఁడు వొగడొందు మధుకైటభారిమఱఁది,కళల నెలవగువాఁడుచుక్క లకు ఱేఁడు

    మిసిమిపరసీమ నలరాజుమేనమామ, వేవెలుంగులదొరజోడు రేవెలుంగు."  ఆ 1. ప. 18.


"సీ. జనక నేత్రఫలం బయినపాలపాపఁడు, వరవృద్ధిఁ గాంచుజై వాతృకుండు

      శ్యామాభిరాముఁ డై యమరులేఖాశాలి, రహిఁ గళల్వూనుసర్వజ్ఞమౌళి

